Rotarymøte på Horisont 3.11 2025
President Roger ønskte alle velkomen, over hundre hadde
møtt fram, Rita Sævik hadde invitert med familie, venner og
arbeidskollegaer. Kjekt å vere så mange! Roger takka Rita for
at ho ville fortelle oss om turen sin til Ecuador.
Janita Remøy hadde 3 minutt der ho fortalde om prosjektet
Rocket man, NAV Herøy og avdelinger i Herøy kommune vil
gjerne starte opp dette programmet for ungdom som fell
utanfor.
Rita Sævik tok så over og det var tydeleg ei vanskeleg historie
å fortelle, dette med si eiga historie og tilhørigheit. Kvar høyrer
ein heime, kven liknar ein på? Kjenne på alt dette og kvar ein
føler seg heime.
Foreldra søkte i fleire år før adopsjonen gjekk gjennom. Ho var
verkeleg eit etterlengta barn.
Fortalde om oppvekst og foreldre, har hatt ein god oppvekst,
rett nok med enkeltstående opplevelser der ho fekk høyre at
ho ikkje hadde noko her å gjere. Men på sjøen og i båt har ho
alltid følt seg heime.
Rita har vore seks gongar i Equador, første gong som 16-åring
i 1994.
Det var ei rar opplevelse å møte dei andre adopterte på første
turen til Ecuador, Rita hadde sett fram til å treffe andre som
såg ut som henne men ho var både lysare og høgre enn dei
andre. Det viste seg at ho hadde biologiske foreldre av blanda
opphav, søramerikansk og europeisk. Ho har frå første gong
følt ho var heime i Ecuador. Rita tenkjer kvar gong på kor
tilfeldig det er at ho hamna her, der var 160 born i lag med
henne på barneheimen så at det var akkurat ho som hamna i
Herøy er verdt å reflektere over.
Barneheimen: Rita med familie og medspelarar har vore blant
dei som har gitt gåver og gjort innkjøp over lang tid og Karin
Bjerke har stått ansvarleg for drifta i mange år. Men sidan ho
gav seg har kommunikasjonen med driftsansvarleg vore dårleg
og dei har fått spørsmål om meir pengestøtte.
Rita hadde med Sunnmørsposten på turen, vi fekk sjå ein av
filmane dei tok opp av ankomsten og første møta i
barneheimen.
Fekk sjå borna på spebarnsavdelinga, rørande! Ingen dyner,
ingen kosedyr, men rein seng. I fire-femårsalderen vert borna
flytta ut I egne boliger der dei eldste passar dei yngste. Ingen
vaksne på natt feks, dørene vert låst og er låste til morgonen.
Fleire nordmenn, mellom anna Rita, foreldre, Ervik&Sævik,
mannskapet på båten, m fleire er sponsorer på fleire av tiltaka
på barneheimen. Men no står fleire større oppgåver for tur og
behovet for endå fleire støttespelarar er no aktuelt:
Prosjekt 1: Pusse opp alle husa, eitt etter eitt, td heng
elektriske ledningar laust på bada.
Prosjekt 2: Oppgradere uteområda, dei er stusselege.
Prosjekt 3: Skulestipend for dei av borna som vil gå
vidaregåande.
Prosjekt 4: Kostnad med å ta inn 10 born til, staten har kutta
kraftig i si støtte og antal born har vorte redusert.
Presidenten takka igjen Rita og overrekte henne vår
spesialkrus før han ønskte alle vel heim.

